
CYNGOR SIR CEREDIGION  
 
Adroddiad i’r: Cabinet 

 
Dyddiad y cyfarfod: 7 Medi, 2021 
  
Teitl: Sicrhau safle ar gyfer darparu Gwasanaethau 

Camddefnyddio Sylweddau yng Ngheredigion. 
 

Pwrpas yr adroddiad:  Cael cymeradwyaeth y Cabinet er mwyn i Awdurdod Lleol 
Ceredigion weithredu fel Bancer Lleol ar gyfer Cyllid  
Cyfalaf Llywodraeth Cymru i gefnogi’r gwaith o ddarparu 
Gwasanaethau Camddefnyddio Sylweddau yn 
Aberystwyth. 
 

Er: Penderfyniad 
 

Portffolio Cabinet ac 
Aelod Cabinet: 

Y Cynghorydd Dafydd Edwards, Aelod o’r Cabinet dros 
Briffyrdd a Gwasanaethau Amgylcheddol, Tai a Chyswllt 
Cwsmeriaid 

 
Cefndir 
 
Mae’r swyddfeydd yn 25 Rhodfa’r Gogledd, Aberystwyth wedi’u defnyddio fel 
canolfan ar gyfer darparu Gwasanaethau Camddefnyddio Sylweddau ers nifer o 
flynyddoedd, gyda chymorth Cyngor Sir Ceredigion. Ers 2015 mae’r lleoliad yn 
ganolfan i Barod, sefydliad arbenigol ym maes camddefnyddio sylweddau (Drugaid 
gynt) ac yn 2016 cefnogodd y Cabinet y penderfyniad i sicrhau cyllid gan Lywodraeth 
Cymru am bum mlynedd i sicrhau'r brydles ar gyfer y safle. 
 
Mae'r ganolfan yn Rhodfa’r Gogledd yn un amlasiantaethol ym maes 
camddefnyddio sylweddau ac fe’i lleolir yng nghanol tref Aberystwyth.  Mae'r adeilad 
yn gartref i DDAS (Gwasanaeth Cyffuriau ac Alcohol Dyfed) sy'n darparu 
gwasanaethau cyfiawnder troseddol integredig a gwasanaethau camddefnyddio 
sylweddau cyffredinol wedi'u hanelu at oedolion. Maen nhw hefyd yn rhoi cymorth a 
chyngor i "bobl eraill bryderus", sef perthnasau neu ffrindiau’r sawl sy'n 
camddefnyddio sylweddau. Yn yr adeilad hefyd mae Cyfle Cymru, sef prosiect 
mentora cymheiriaid sy’n gweithio gyda thîm adfer DDAS er mwyn cefnogi unigolion 
sydd wedi bod drwy driniaeth camddefnyddio sylweddau i fynd yn ôl i wirfoddoli, 
astudio a gweithio. Wedi'u lleoli hefyd yn Rhodfa’r Gogledd mae staff Choices, sef 
gweithwyr camddefnyddio sylweddau proffesiynol ar gyfer unigolion o dan ddeunaw 
oed. Mae Choices hefyd yn wasanaeth dan arweiniad Barod. Ar hyn o bryd mae'r 
adeilad hefyd yn gartref i staff tîm ‘cymorth fel bo'r angen’ Cefnogi Pobl, ac ar gyfer 
cyfarfodydd rheolaidd a gynhelir gan grwpiau cydgymorth gan gynnwys Alcoholics 
Anonymous a Narcotics Anonymous.   
 
Mae'r gwasanaethau a ddarperir o Rodfa’r Gogledd yn cynnwys: 
- Cyfnewid nodwyddau 
- Profion am Feirysau a Gludir yn y Gwaed 
- Cyngor ar Chwistrellu mwy diogel 



2 
 

- Ymyriadau Byr 
- Ymyriadau Lleihau Niwed 
- Sgrinio ar gyfer Niwed i'r Ymennydd sy'n Gysylltiedig ag Alcohol 
- Gwaith grŵp megis “bwrw ymlaen gyda fy adferiad” 
- Ymwybyddiaeth Ofalgar i atal person rhag llithro’n ôl 
- Hyfforddiant i Rieni a Gofalwyr 
 
Nod canolfan Rhodfa’r Gogledd yw cyflawni sawl mantais er budd y gymuned.  Mae'r 
holl waith craidd o fudd i'r gymuned leol.  Y nod yw mynd i'r afael â'r costau o ran 
iechyd, niwed a throseddu sy'n gysylltiedig â chamddefnyddio sylweddau. Hefyd, 
tywys oedolion sy’n economaidd anweithgar ac sy’n fynych yn fregus i mewn i fyd 
addysg, hyfforddiant neu waith a chefnogi mentrau ac ymgyrchoedd iechyd a 
chymunedol eraill.   
 
Y Sefyllfa Bresennol 
 
Daw'r cyllid ar gyfer y rhent i ben ar 24 Rhagfyr 2021 ac er mwyn sicrhau'r safle, 
gwnaeth y Bwrdd Partneriaeth Ardal - ar ran Barod - gais i Lywodraeth Cymru am 
gyllid Grant Cyfalaf i sicrhau tair blynedd arall yn yr adeilad hwn.  
 
Mae'r Bwrdd Partneriaeth Ardal yn gofyn i Gyngor Sir Ceredigion weithredu fel 
Bancer os bydd y cais hwn yn llwyddiannus, fel y gwnaethom bum mlynedd yn ôl. 
 
Mae'r cais i Raglen Gyfalaf Llywodraeth Cymru - y Gronfa Weithredu ar 
Gamddefnyddio Sylweddau - yn ymwneud â phrydlesu Rhodfa’r Gogledd, 
Aberystwyth, am dair blynedd gan ofyn am gyfanswm o £183,600.00 o gyllid. 
 
Casgliad 
 
Byddai peidio â chael canolfan sicr yn Aberystwyth i ddarparu gwasanaethau 
camddefnyddio sylweddau yn cael effaith uniongyrchol ar y trigolion lleol a'r 
gymuned yn ehangach. Uchelgais hirdymor y Bwrdd Partneriaeth Ardal a Chyngor 
Sir Ceredigion yw cael safle parhaol, ond byddai hynny'n dibynnu ar sicrhau cyllid 
parhaus, dod o hyd i eiddo addas a'ch cymeradwyaeth chi. 
 
Mae Cyngor Sir Ceredigion wedi ymdrin a gweinyddu'r grant hwn yn llwyddiannus 
o’r blaen, gan weithredu fel y bancer lleol. 
 
Argymhelliad: 
 

Bod y Cabinet yn cymeradwyo bod yr Awdurdod Lleol yn derbyn rôl y Bancer Lleol 
mewn perthynas ag ymdrin â’r Cyllid Cyfalaf sy'n ymwneud â'r safle yn 25 Rhodfa’r 
Gogledd, Aberystwyth, ac yn derbyn y grant, os rhoddir ef. 

Llesiant 
Cenedlaethau’r 
Dyfodol: 

Oes Asesiad Effaith Integredig 
wedi ei gwblhau? Nac oes – 
ddim yn berthnasol 
Os nad oes, esboniwch pam 

 

Crynodeb: Nid yw'r penderfyniad hwn yn gofyn am 
ddatblygu gwasanaeth newydd, polisi newydd neu leihau 
neu gau gwasanaeth, yn hytrach mae’n cefnogi 
gwasanaeth a ddarperir eisoes. 
 
Hirdymor:  
Cydweithio:  Y Bwrdd Partneriaeth Ardal, 

Barod a Chyngor Sir Ceredigion 

 

Cynnwys:  Trydydd Sector  
Atal:  Gwasanaethau ataliol 

Camddefnyddio Sylweddau 
 

Integreiddio:  Gwasanaethau Cymdeithasol 
Statudol a chydweithio â maes 
Iechyd a’r Trydydd Sector. 

 

 
Argymhellion: Bod y Cabinet yn cymeradwyo bod yr Awdurdod Lleol yn 

derbyn rôl y Bancer Lleol mewn perthynas ag ymdrin â’r 
Cyllid Cyfalaf sy'n ymwneud â'r safle yn 25 Rhodfa’r 
Gogledd, Aberystwyth, ac yn derbyn y grant, os rhoddir 
ef. 
 

Rheswm dros y 
penderfyniad: 

I gefnogi’r gwaith o ddarparu Gwasanaethau 
Camddefnyddio Sylweddau yn Aberystwyth. 

 
Trosolwg a Chraffu:  Mae'r mater hwn yn ymwneud â phroses ac nid yw'n 

ymwneud â gwaith yr Awdurdod Lleol o gomisiynu neu 
ddarparu gwasanaethau. 
 

Fframwaith Polisi: 
 

Gwneir y gwaith o gomisiynu a darparu gwasanaethau 
gan Fwrdd Iechyd Prifysgol Hywel Dda ar y cyd â’r 
Darparwyr Gwasanaethau, ac nid yw a wnelo’n 
uniongyrchol â’r Awdurdod Lleol. Fodd bynnag, gallai'r 
Amcan Strategol canlynol fod yn berthnasol:  
 
• Bydd Ceredigion yn darparu gwasanaethau sy’n 
cyfrannu at amgylchedd iach, bywydau iachach ac yn 
diogelu’r rheiny sy’n agored i niwed yn y sir. 
 

Blaenoriaethau 
Corfforaethol: 
 

Blaenoriaeth 3: Galluogi Cydnerthedd Unigolion a 
Theuluoedd 
Blaenoriaeth 4: Hyrwyddo Cydnerthedd Amgylcheddol a 
Chymunedol 

Goblygiadau Ariannol 
a Chaffael: 

Mae'r mater hwn yn ymwneud yn unig ag ymdrin â chyllid 
grant Llywodraeth Cymru, a bydd yn sicrhau diogelwch 
ariannol pellach i'n Hawdurdod wrth iddo gyflawni rôl y 
Bancer Lleol mewn perthynas â Chyllid Cyfalaf 
Llywodraeth Cymru.  Hefyd bydd yn ceisio lleihau unrhyw 
risgiau neu rwymedigaethau cysylltiedig. 
 

Goblygiadau 
Cyfreithiol: 
 

O ran Awdurdod Lleol Ceredigion yn cyflawni rôl y Bancer 
Lleol ar gyfer Cyllid Cyfalaf Llywodraeth Cymru ar gyfer 
darparu Gwasanaethau Camddefnyddio Sylweddau yn 
Aberystwyth, rhoddwyd gwybod i’r Bwrdd Partneriaeth 
Ardal fod y mater wedi'i ystyried gan Grŵp Arweiniol 
Ceredigion ac y byddai angen penderfyniad gan y Cabinet 
ynghylch cymeradwyo. 
 

Goblygiadau Staffio: 
 

Dim 

Goblygiadau o ran 
Eiddo / Asedau: 
 

Dim 

Risg(iau):  
 

Risg i’r gwaith o ddarparu Gwasanaeth Camddefnyddio 
Sylweddau yn Aberystwyth. 
 

Pwerau Statudol: 
 

Deddf y Gwasanaeth Iechyd Gwladol (Cymru) 2006. 
Deddf Trosedd ac Anhrefn 1998. 
 

Papurau Cefndirol: 
 

Dim 

Atodiadau: Dim 

Swyddog Arweiniol 
Corfforaethol: 

Sian Howys - Cyfarwyddwr Gwasanaethau Cymdeithasol 
a Swyddog Arweiniol Corfforaethol:  Porth Cynnal 
 

Swyddog Adrodd: John Callow - Rheolwr Corfforaethol - Camddefnyddio 
Sylweddau, Porth Cynnal 
 

Dyddiad: 10/08/2021 
 


